
Maple tizimining funksiya va operatorlari                                                                                                            

          Matematikada boʼlgani singari Maple tizimida ham funksiya tushunchasi asosiy 

tushunchalardan biri boʼlib hisoblanadi. Funksiya boshlangʼich maʼlumotlarni 

(funksiya parametrlarini) oʼzgartirish natijalarini qaytaradi. Maple juda koʼp 

biriktirilgan funksiyalarga ega. Ifodalarda funksiya nomi va qavs ichiga olingan 

parametrlari bilan koʼrsatiladi. Maplening standart funksiyalari Basic va Turbo Pascal 

dasturlash tillarining standart funksiyalari kabi ishlatiladi. Masalan sqrt(5) kvadrat 

ildizni hisoblash funksiyasidir. Unga murojaat qilinganda qiymatni qaytaradi. 

Masalan: 

> 3*sqrt(36.); 18.00000000 > 3*sqrt(36); 18> sqrt(24.);4.898979486  > sqrt(29);  √29  

> sin(2);  ( ) sin2 > evalf(sin(2)); .9092974268 > sin(2.); .9092974268 

Ifodalardagi oʼnli nuqtaga eʼtibor bering. Nuqta hisoblash uchun koʼrsatma vazifasini 

bajarmoqda. Maple argumenti butun son boʼlgan funksiyalarni hisoblashda aniqroq 

qiymatlar bilan ish koʼrishni afzal deb hisoblaydi. Shuning uchun yuqoridagi 

misollarda √29 va (sin2) ni qabul qilgan. 

         Matematik ifodalarni yozishda funksiyalardan tashqari operatorlardan ham 

foydalaniladi. Misol uchun + (qoʼshish), - (ayrish), *(koʼpaytirish), / (boʼlish) va 

boshqa operatorlar mavjud. Operatorlar odatda konstanta yoki oʼzgaruvchi 

koʼrinishidagi operandlar bilan birgalikda ishlatiladi. Eng koʼp ishlatiladigan 

operatorlardan biri := (oʼzlashtirish operatori) oʼzgaruvchilarga konkret qiymatlarni 

berish uchun qoʼllaniladi. 

Misol uchun: 

>a:=b; a := b > b:=c; b := c > c:=45; c := 45 > a; 45 > b;45 

Ushbu misolda a, b va c oʼzgaruvchilar oʼzaro oʼzlashtirish operatori yordamida 

bogʼlangan. Shuning uchun c oʼzgaruvchiga qiymat berilganda a va b oʼzgaruvchilar 

ham oʼsha qiymatni qabul qiladi. 

           Keng tarqalgan operatorlardan yana biri = (tenglik) operatoridir. U tenglikni 

(masalan x=y), mantiqiy shartlarni, oʼzgaruvchilarning oʼzgarish sohalarini va 

funksiya hamda komandalardagi parametrlarning qiymatlarini berish uchun ishlatiladi. 

Simvolli hisoblashlar 

Maple simvolli (analitik) hisoblashlar uchun katta imkoniyatlarni beradi. Quyidagi 

sodda misolni koʼraylik. Uchta parallel ulangan R1, R2, R3 va R4 rezistorlarning 

umumiy qarshiligi R0 ni aniqlash zarur boʼlsin. Аvval R0 uchun tenglamani kiritamiz: 

> eq:=1/R0=1/R1+1/R2+1/R3+1/R4;                         

Keyin tenglamalarni yechish funksiyasi solve yordamida R0 uchun umumiy holdagi 

analitik ifodani olamiz: 

> R0:=solve(eq,R0);                   

Endi R1, R2, R3 va R4 ning aniq qiymatlari, masalan Rl:=1, R2=2, R3=3 va R4=4 

uchun R0 ning qiymatini hisoblashimiz mumkin: 

> R1:=1:R2:=2:R3:=3:R4:=4:R0; 
12

25
    yoki   > evalf(%);    .4800000000 

Trigonometrik ifodalarni soddalashtirish funktsiyasi simplify yordamida oʼzgartirish: 

> eq1:=cos(x)^4+sin(x)^3;  > simplify(eq1); 

 
Hosilani simvol koʼrinishda aniqlash: > y=cos(x)^4+sin(x)^3; 

 > dy/dx=diff(cos(x)^4+sin(x)^3,x); 

 
Integralni simvol koʼrinishda hisoblash:     > Int(1/sqrt(1-x^2),x=0..1); 

                > int(1/sqrt(1-x^2),x=0..1);   
1

2
𝜋                                                             

           > Int(1/sqrt(1-x^2),x=0..1)=int(1/sqrt(1-x^2),x=0..1); 

      
 Integralni matematik koʼrinishda chiqarish uchun ishlatiladigan Intfunksiyasiga 

eʼtibor bering. U int funksiyasining inert shakli boʼlib hisoblanadi. Hamma inert 

funktsiyalar bosh harf bilan boshlanadi, odatdagi funksiyalar esa kichik harflar bilan 

yoziladi. 

      Tenglamalarni yechish uchun solve funktsiyasidan foydalaniladi. Quyidagi chiziqli 

tenglamalar sistemasini yechishni koʼraylik: 

x+y+2z=7           x-3y=2             y+7z=8 

      Tenglamalar sistemasini Maple qoidalariga asosan kiritamiz va Enter ni bosib 

toʼgʼri yozilganligini tekshirib olamiz 

> eqs1:={x+y+2*z=8,x-3*y=2,y+7*z=8};     

 
Tenglamalar sistemasini yechish uchun solve funksiyasidan foydalanamiz 

> solve(eqs1,{x,y,z});          

Yuqoridagi tenglamalar sistemasini boshqacha yoʼl bilan ham yechish mumkin 

> solve({x+y+2*z=8,x-3*y=2,y+7*z=8},{x,y,z});     

